
KAMETETE LA
 Eƒe mɔwo mele nyanya o, alo menye alea wole oa? Nukunu

Aƒetɔ! Ale wòhevivie be woaɖo ŋu ɖe Eŋu. Meka ɖe dzi ko be
míewɔ ɣeyiɣi nyuiwo ŋudɔ zã sia me. Kasia menya ʋu ʋɔa anɔ ɣeyiɣia
ɖewo va yi ko hese Nɔvinyɔnu Gertie dzi ha xoxoe ma be, Gaku Ɖe
Eŋu, Gaƒoƒo Ɖeka Pɛ Ko, ena be megaɖo ŋku nye hame sue la dzi,
doŋgɔ teti hafi mava dzo ɣeyiɣi bubu yi dɔgbedede gbedzi ƒe dɔ me.
Mele nusia kpɔm azɔ be “Midi Mawu Gbã” nusi le ŋgɔgbe afii si woŋlɔ
ɖe ati xoxoe sia ŋu, Meɖo ŋku dzi be Sammy Davidson ta numa ɖe
afima anɔ ƒe blaeve vɔ atɔ̃ esi, le eƒe akpa kemɛa la mesusu be woŋlɔ
be, “Afika Nàwɔ Mavɔmavɔ Le? Mibu eŋu kpɔ!” Ke afisia tututu wo—
wota “Nyɔnu Si Le Vudo To,” ɖo kple, “Daniel Le Dzatawo ƒe Do Me.”
Oo, míatɔwo! Nu geɖewo dzɔ tso keke ɣemaɣi.
2 Anɔ abe egbe ɣetrɔ ga atɔ̃ me ene la mexɔ dukpata yɔyɔ aɖe tso
kɔƒea ɖe si didi anɔ abe agbadroƒe blaetɔ,̃ blaene ene tso dua me afii,
kuɖe nyɔnua ɖe si le kukum la ŋu, eye wònye xɔñye vevi, Georgie
Carter ƒe nɔ. Eye menya be osɔfowo sɔgbɔ le afisia alé dɔa ɖe asi
vaseɖe esi magbɔ. Menyo na Edith hã, kura kura o. Eye esime míenɔ
afima la, Aƒetɔ Mawu ɖe zɔ va kpea dzi, ke Nɔvinyɔnu Carter la ele
adzɔge azɔ tso ku gbɔ. Eyata, míeda akpe ɖe esia ta.
3 Ke azɔ esusɔ vie be ɣeyiɣi nade na kɔmunion subɔsubɔ la, mesusu
be ga wuieve lɔƒoe wole ewɔ ge. Ga neni mee mieɖo daɖi be mianae?
[Nɔviŋutsu Neville gblɔ be, “Ga sia ga me, tso fifia dzi la ga sia ga
me ne ga wuiɖeke kple afã ƒo to eŋu ko.”—Tala.] Ga sia ga me si
míe…Ame nenie le kɔmunion xɔ ge fiẽ sia, mina makpɔ miaƒe asiwo.
Ema nye, oo, enyo ŋutɔ. Esɔ gbe, medi be magblɔ nya ɖeka alo eve
ko. Ɖewohĩ mada nye gaƒoɖokui ɖe ŋgɔ afisia le minuti ewo, wuiatɔ̃
me ko la, míadze kɔmunion la gɔme. Azɔ, ɖe mielɔ̃ Eyama? [Ƒuƒoƒea
gblɔ be, “Amen.”—Tala.] Amen. Eye menya be miewɔ ɣeyiɣi dzeani
aɖe, alo oa?
4 Enyo, ɖe menye Nɔviŋutsu Thomas Kidd, kple Nɔvinyɔnu Kidd
woe le afisia oa, wotso keke Ohio. Mexɔ se be wolia yi dzia xoxo.
Oo, enyo ŋutɔ, mekpɔ mɔ be ele nyaƒoka dzi eye mava xɔe. Minyaa,
womenana ta o. Esusɔ ŋkeke ʋeea ɖewo ko na wo na ƒe alafa ɖeka
xɔxɔ, gake—gake nusie wɔ be meléa dzi ɖe ƒo la, enye ne mekpɔ ame
mawo tɔgbe. Mibu eŋu kpɔ, menye ametsitsi fifia, ke hafi woava dzim
la woawo nɔ gbeƒã ɖem Nyanyuia. Ke azɔ nye esi zu ametsitsi, ke
woawo, ne womagate ŋu ado go ayi be woase woƒe gbe o la, ɖeko
wotsɔna nyalémɔ̃ anɔ yiyim tso dɔyɔƒe yi dɔyɔƒe, tso aƒe me yi aƒe me,

anɔ gbeƒã ɖem Nyanyuie la. Esia nyo ŋutɔ. Amen. Kakaɖedzitɔe la dzi
dzɔm ɖe wo ta eye ɖe amesiwo katã kpɔ mɔ na nane le takpekpe sia
me la hã ta.
5 Azɔ, miɖo ŋku dzi, míaɖe gbeƒãe fifia, ne Aƒetɔ lɔ̃ la, kasia ne
gbedoxɔ la wu nu ko, nusi woa ŋutɔwo gblɔ be anye Dzodze ƒe
ŋkeke ewolia lɔƒo, nukaŋutie, míawɔe, ne Aƒetɔ la lɔ,̃ míedi be míawɔ
ŋkeke enyi alo ewo, alo kwasiɖa eve ŋudɔ, le Nyaɖeɖefia ƒe Nutrenu
Adreawo dzi. Eye míaɖo kpekpegbalẽvi ɖoɖe amesiwo va srãa mí kpɔ
tso afisiafi, le mía de afisia, eye míana be woanya ɣeyiɣi alesinu le
mía ŋgɔ la ale be woate ŋu adzra ɖo ava, enyo, anye dzidzɔ na mí be
míaxɔ mi le afisia. Eye Aƒetɔ agana Eƒe Amegbɔnɔnɔ ƒe ɖeɖefia bubu
mí sigbe alesi Wòwɔe le ɣeyiɣi si va yi la ene esime míewu Hamea ƒe
Agbenɔɣi Adreawo nu.
6 Ne miedi be miado gbe ɖa ɖe amea ɖe ta kpɔ la, nukaŋutie, miɖo
ŋku dzinye ɣesiaɣi, elabena nyee nye amesi hiãe vavã. Azɔ, ŋu le
kpeyem le ɖokuinye ŋu ɖeƒomevie, be maxɔ minuti atɔ,̃ alo wuiatɔ̃
siawo le afisia, be magblɔ nyaa ɖe hafi míadze egɔme, gake mina
míade míaƒe tawo to hena ɣeyiɣi via ɖe.
7 Aƒetɔ Yesu, oo, aʋawɔwɔ la ava wu nu gbeɖeka, eye dɔléla aɖeke
maganɔ anyi be woado gbe ɖa ɖe eta o, eye nuvɔw̃ɔla aɖeke maganɔ
anyi atrɔ dzime o. Gake, Fofo, le esime ŋkeke sia nye nusi wònye la,
na míawɔ dɔ esime kekeli gali be woawɔ dɔ le me, elabena gaƒoƒo
gbɔna esime amea ɖeke magate ŋu awɔ dɔ o. Azɔ, hena ɣeyiɣi ʋeea
ɖe la, Aƒetɔ, nyemase le ɖokuinye me nyuie ne nyemewɔe o, nenye
be mewu ƒe sia nu nyagbe suea ɖeke magblɔmagblɔ o. Kpe ɖe ŋunye,
Fofo, medo gbe ɖa, bena mate ŋu agblɔ nane si aƒã dzideƒo ɖe Wò
dukɔ la ƒe dzi me, bena míate ŋu adzo le afisia fiẽ sia le kɔmunion xɔxɔ
megbe, ke míenya bena le kɔmunion me la ŋusẽ li. Israel xɔ kɔmunion
gbãtɔ le Egipte, eye wòzɔ ƒe alafa ene sɔŋ esi woƒe atokotawo meɖu
o alo woƒe awuwo mebebe o. Eye, le ame milion eve dome la, ame
beli aɖeke menɔ wo dome hafi wodo go le gbedzi o. Aƒetɔ, na míaɖo
ŋku dzi bena míele tetem ɖe gaƒoƒo gã ma ŋu fiẽ sia. Le Yesu Ŋkɔ me
míedo gbe ɖa. Amen.
8 Ne maƒo nu le tanya si meŋlɔ daɖi bena matɔ dzi ɣetrɔ sia la
ŋu la, míakpɔtɔ anɔ afisia le ŋdi ga atɔ̃ me. [Amea ɖe gblɔ be, “Ema
asɔ gbe.”—Tala.] Gake medi be maxlẽ Nya ɖeka ko tso…[“Ema asɔ
gbe.”] Akpe na wò. Tso Efesotɔwo, ta 6 lia, kpukpui 12 lia, eye hena
ɣeyiɣi via ɖe azɔ la, ana dzideƒo.

Elabena míele kame tem kple ʋu kpakple ŋutilã o, ke boŋ mía
kple dziɖulanyenye, kple ŋusẽ, kple xexe sia me…fia…siwo le
fifi viviti sia me, kpakple vɔɖ̃inyenye ƒe gbɔgbɔ siwo le dziƒo
nutowo me lae le kame tem.

9 “Gbɔgbɔme vɔɖ̃inyenye siwo le dziƒonutowo me.” Ke azɔ hena
minuti ʋee ewo alo wuiatɔ aɖewo la medi be maɖe tanya, alo nyati,
boŋue, medi be mayɔe be: Kemetete. Kametete enye ŋusẽ dodo kpɔ.
Eye míawo ne míewɔ…ŋusẽ dodokpɔ. Tsã míewɔna…Tsã Indiatɔwo
doa dzo, eye woaɖo amewo ɖe ka la ƒe nuwuƒe le afisia sɔgbɔ, eye
sɔgbɔ ɖe nuwuƒe sia hã, ke ho—hoʋiʋli la, ŋusẽ ƒe kametete la, ana be
woahe akpa si dzi woɖu la to dzo me. Ke azɔ míenya be nu geɖewo li,
eye míate ŋu atu esia hena minuti ʋeea ɖewo, ɖe—ɖe kametete dzi,
gake medi be maƒo nu le minuti siawo me kaba kaba kuɖe kametete
gãtɔ si li la ŋu, eyae nye, esi va me le Hame la kple Satana dome.
Satana ƒe ŋusẽ gã ma. Eye míedi be míaƒo nu kuɖe Mawu ƒe ŋusẽ gã
si le Eƒe Hamea me la ŋu.
10 Azɔ, kametete gã sia nɔ edzi yim ƒe geɖewoe nye esi. Edze egɔme
le Dziƒo, eye wonyã Satana ɖo ɖe anyigba dzi, ke ale wòzu Mawu
ƒe dukɔ la ƒe futɔ. Eye, tso keke ɣemaɣi la, ewɔa eƒe ŋusẽ kple eƒe
ayemɔnu la katã ŋudɔ be yeadze agbagba ahe Mawu ƒe dukɔ ato dzo
me, alo, ayi ɖe dzo me.
11 Ke míenya Amesi si ŋusẽ le wu, Mawu ye. Ke Mawu, esime Wòtsɔ
Nu nyuitɔ wu na Eƒe dukɔ be Wòatsɔ te kame kple Satana, esi nye Eƒe
Nya la. Azɔ, elabena Nya lae nye Mawu, ke amekae sesẽ wu Mawu?
Eyata, Nya lae nye Mawu, eye Nya la zu míaƒe ŋusẽ. Mawu le Hamea
me, zu eƒe Ŋusẽ be wòahe Satana yi eya ŋutɔ ƒe dzo si wòdo la me.
Eye hoʋiʋli la le edzi yim. Azɔ, Yesu gblɔ, le Marko 16 me bena, “Le
Nye Ŋkɔ me woanya gbɔgbɔvɔw̃o ado goe.”
12 Azɔ, menya nyagbɔgblɔ xoxoea ɖe si amewo, alo, nyagbɔgblɔ
xoxoea ɖe li si…eye medo xoxo nenema gbegbe, hã o. Amewo
megaxɔa gbɔgbɔvɔw̃o dzi sena le egbeŋkeke me o. Gake nusi dze be
woawɔ, le nye nukpɔkpɔ nu la, enye be nànya wò futɔ la. Eye—eye
nànya wò futɔ, eye nàxɔ hehe ɖe kametete si wɔ ge miala ne mieva
kpe la ŋu, elabena èle kpekpe ge kplii. Ke nya eyama, nya eƒe…nya
alesi eƒe ŋusẽ le, eye ekema nàxɔ hehe ɖe kametete sia ŋu ne èva do
go kplii. Elabena nu ɖeka si ŋu kakaɖedzi le enye bena, èle go do ge
kplii godoo, ke eyata nàxɔ hehe hena kametete la.
13 Azɔ, axɔ hehe hena kametete aɖe la le ko abe kɔdala ene. Eƒe—
eƒe futɔ si kpe ge wòyina le afima le kametete me, be woada kɔ,
edziedzi la kɔdala nyui vavã nya srɔña henyana eƒe aɖikãtɔ. Ekpɔna
eƒe kɔdadawo, enyana akpa si wòƒona na ame, ne ebina ɖe ŋgɔgbe,
alo hea ɖe megbe, ne etsɔa nuɖusi daa kɔ alo mia daa kɔ. Esrɔã
nusiawo katã. Eye ale ne enye kɔdala nyuie, dzeanunya la, adi evelia
aɖe si wòte kame kple kpɔ amesi da kɔ pɛpɛpɛ abe alesi eƒe aɖikãtɔ
wɔnɛ ene, elabena anya alesi katã eƒe kɔdadawo le ne eva ɖo teƒe ma.

14 Eye mesusu be ema nye nu nyuia ɖe na Kristotɔwo be woawɔ.
Ele teƒe. Ke azɔ ne èdi be yeadze kametete gɔme la, dze egɔme kple
Yohanes 3:16, Sika Sedede la. Dze egɔme kple ema ziɖeka, eye ema
akplɔ wò age ɖe toa me. Eye emegbe nàxɔ hehe le—nàxɔ hehe le
ameƒokɔtiwo ŋu, elabena èle wo zã ge tsã. Amesiame nya nenema.
Ele be nàxɔ hehe alesi nàƒo wò futɔ lae. Eye ɣesiaɣi la, Mawu zãna
Eƒe Nya. Ele be míaɖo ŋku dzi be Mawu zãna Eƒe Nya tsɔ ɖua Eƒe
futɔ dzi. Ne Mawu ate ŋu asusu alo ate ŋu ana Eƒe dukɔ nu bubua
ɖe si nyo wu be wòatsɔ ɖu futɔ dzie la, anye ne Awɔe. Eyata abe
alesi megblɔnɛ kokoko ene la, “Ne Mawu wɔ nyametsotso la, eyae
nye nyuitɔ kekeake si li. Mele Eƒe nyametsotsowo trɔ ge akpɔ o.”
Eyata nyametsotso gbãtɔ si Mawu tsɔ na Etɔwo le Eden bɔ me la, be
wòatsɔ wɔ aʋa kple futɔ la, enye Eƒe Nya. Wotsɔ Eƒe Nya la tɔ kpɔ
ƒoxlã wo.
15 Ke azɔ futɔ la le nu srɔ̃ ge…míaƒe ayemɔnu kuɖe Nya la ŋu. Eye,
azɔ, Satana srɔ̃ emawo katã blibotɔe ale gbegbe ʋuu, esime wòva
Xawa gbɔ la, ayemɔnu nyui—nyuitɔ le esi si wòte ŋu zã ɖe edzi,
eye eyae nye ato nya me kple Nya la. Azɔ, migadi gbeɖe be miato
nya me kple Mawu ƒe Nya o. Mixɔ Edzi se ko. Migadi be miaɖe
Egɔme o. Migadi be miase Egɔme o. Azɔ, miete ŋu le Mawu gɔme se
ge o, nenema ke Mawu enye Nya la, eye wowɔ Esia ko be woaxɔe
se. Eye eyae nye míaƒe Ŋusẽ be, míaxɔ Nya la ko. Ke amesiame
nya be ne nukua ɖe le anyigba nyui me la atse ɖe etɔ nu. Ke ɖeko
míexɔna Nya la.
16 Ke, azɔ, Xawa de asi tetɔtɔ be yeabu eŋu kpɔ, esime wò…etrɔ
gblɔ Nya la nɛ, bena, “Mawu gblɔ be, ‘Migaɖu eƒe ɖeke o, elabena
gbesigbe miaɖu eƒe ɖe la gbemagbe ke miaku.”
17 Eye Satana megbe ɖekawɔwɔ kplii o. Egblɔ be, “Kakaɖedzitɔe,
ele teƒe.” Gake ebe, “Èkpɔea, ehĩa Kekeli yeye na mi.” Nane si tovo
vie tso nusi Mawu gblɔ gbɔ. “Eye ne miewɔe la, mianya nu ɖedzi vie
tsɔwu. Miaƒe ŋkuwo aʋu.”

Gake egblɔ be, “Enyo, Mawu gblɔ be míaku.”
18 Egblɔ be, “Oo, kakaɖedzitɔe…” Mikpɔea, afimae mieɖo, keke
ɖo afima, “Kakaɖedzitɔe miele kuku ge o.” Gake Mawu ya gblɔ be
miaku, evɔ ɖe afima! Eye ema—emae tso aʋa ƒe ka gã ma ɣemaɣi,
hehe ameƒomea katã yi ku me, elabena Xawa ɖo to heto nya me tsitre
ɖe Mawu ƒe Nya ŋu. Azɔ, enye ŋukpe be ewɔ nenema, gake ema va
yi vɔ. Gake azɔ míegale kpɔtɔtɔ me, eye tsaƒe ma la wogbugbɔ wɔe le
Kristo Yesu me. Míenya nenema. Mawu tsɔ mía taʋlinu nyuitɔ la na
mí, ele gblɔe ko bena míaka ɖe Eƒe Nya dzi.

19 Minyae, ame geɖewo gblɔna egbe be naneke meli si nye abosam
o. Woxɔe se bena enye susu gbɔloa ɖe ko. woxɔe se nenema. Ke amea
ɖewo hã li siwo xɔnɛ sena bena—bena—bena Gbɔgbɔ Kɔkɔe nye susu
nyuia ɖe ko, eye bena abosam nye susu vɔɖ̃i. Gake ne miade dzesii la,
ne Biblia ƒo nu kuɖe Gbɔgbɔ Kɔkɔe ŋu la, Egblɔna be, “Ne Eya Gbɔgbɔ
Kɔkɔe va la.” Ke “Eya” nye ame ŋkɔteƒenɔnya. Mikpɔea? Ekema, Eya,
Enye Ame aɖe. Eye abosam hã nye ame aɖe. Eye gbɔgbɔvɔw̃o nye
amewo. Ẽ, wonye gbɔgbɔvɔw̃o, ke wo—wovana le mɔnu vovovowo
me. Gake wosusuna be enye susu xoxoea ɖe ko.
20 Ŋutsua ɖe nɔ nya hem kplim le afisia anɔ kwasiɖa ʋeea ɖewo va
yi. Egblɔ be, “Ènya nusi èwɔa? Èda amemawo ƒe susu ɖe nɔnɔmea ɖe
me be woasusu nane ne ègblɔ nya ma na wo la. Ɖeko wònye susu ƒe
tɔtrɔ ko.”
21 Medo go numa ke le India gaɖeme, esime ame kɔkɔe mawo le
afima si míekpɔ, mexɔ se be ameha gãtɔ wu si meƒo nu na kpɔ, le
ƒuƒoƒe gã ɖeka me, ame milion afã sinu, eye melé numa le Gbɔgbɔ
dodokpɔ me. Eye wokpɔ alesi Gbɔgbɔ Kɔkɔe yɔ amewo do goe, heyɔ
wo, tso ameha la me, eye wògblɔ nu vovovowo, helé woƒe susu.
Rajawo kple amekɔkɔewo, wogblɔ bena, “Ele woƒe susu xlẽm.”
22 Ale ɣeyiɣi ʋeea ɖe me la, ame atɔ̃ alo adẽ kloe woto gbedoɖameta
fli la me va yi, eye ŋkuagbãtɔa ɖe hã va to eme. Ke enye ŋkugbãtɔ
blibo, eye eƒe ŋkuwo dzi fu ɣie abe nye awu ene. Eye megblɔ be, “Azɔ
ŋkuagbãtɔ ɖee nye esi, amesiame si ate ŋu akpɔe be enye ŋkuagbãtɔ.”
Eye megblɔ be, “Ne mate ŋu akpe ɖe eŋu la mawɔe, gake mɔnu ɖeka
si mate ŋu awɔe le la enye to nunana aɖe dzi, be ɖewohĩ woagblɔ
nane si wòwɔ la nɛ; eye ema ana susu la bena ne Mawu nya nusi
yewɔ la, Eyama anya godoo nusi wɔ ge yele.” Ale megblɔ be, “Azɔ,
esi menɔ ekpɔm la,” megblɔ be, “azɔ, enye ɣe subɔla. Eƒe ŋku gbã
anɔ ƒe blaeve ema.” Eye, esi gbegɔmeɖela gblɔe la, esɔ gbe nenema.
Megblɔ be, “Enye ŋutsu srɔt̃ɔ. Eya…srɔã nye amevi me, eye vi eve
le esi, ɖeka xɔ abe ƒe adre, eye ɖeka ƒe asieke.” Ema sɔ gbe tututu.
Meyɔ nusi nye, woƒe ŋkɔwo.
23 Tete le ameha la dome, le teƒe si amehawo nɔ la, yaƒoƒo aɖe tso
afima gbɔna, “Enye susumenu ko, nane si le abe amewo ƒe—ƒe susu
xexlẽ ko.”
24 Ale mesusu be, “Aƒetɔ, ne Nàte ŋu akpe ɖe ŋunye la. Me—mehiã
Wò kpekpeɖeŋu, Aƒetɔ. Amesiawo le didim be yewoabu esia be enye
susuxexlẽ. Ke menye ye o, eye Ènya nenema, Aƒetɔ.” Gake la, metsɔ
Ŋɔŋlɔ la fia wo esi Yesu gblɔ bena Yemewɔa naneke vaseɖe esi Fofo
la naɖe fia Ye o. Eye esi, metrɔ be magakpɔ ŋutsua ake la, mekpɔe le
tame vie le ŋutega me, kple ŋku siwo le nyui ko abe esiwo le asinye
ene. Mesusu be, “Fifie nye game la.”

25 Megblɔ be, “Amesia nye ɣe ƒe subɔla, azɔ, eye eƒe ŋkuwo gbã.”
Eye megblɔ be, “Azɔ, le…Nunɔlawo le afima nye Mohamedtɔwo,
eye nunɔlawo le—le afima nye Sikhwo, Jainswo, kple kɔnyinyi
vovovowo, Buddha. Azɔ amesia di be yeakpɔ nu. Azɔ, miagblɔ be
eya—eya subɔ nuwɔwɔ ɖe Wɔla teƒe. Nye hã, mexɔe se nenema.
Gake eyae nye si le afisia zã sia me.” Megblɔ be, “Eye míenɔ…egbe
woxɔm le Jainswo ƒe gbedoxɔ me afisi kɔnyinyi vovovo wuiadre sɔŋ
nɔ wonɔ afima be woabia nyam, ke wo dometɔ ɖesiaɖe tsi tre ɖe
Kristo ŋu, ɖesiaɖe!” Eye megblɔ be, “Azɔ, ke mi ŋutsu siawo dometɔ
geɖewo nɔ afima. Azɔ, ne Kristo nye alakpa nenema gbegbe la, ekema
ŋutsu sia di be yeakpɔ dɔyɔyɔ, eye megblɔ be kakaɖedzitɔe Mawu
si wɔ nuwo katã Amesi wɔ xexeame la koe anye Ame ɖeka Si ate
ŋu ana be wòakpɔ nu. Ema me kɔ.” Eye megblɔ be, “Azɔ, ne mia
dometɔa ɖe, Mohamedtɔ siwo le afisia la enye kɔnyinyi gãtɔ wu, ne
nunɔla Mahomedtɔ la nava afisia ana be wòakpɔ nu la, ekema madze
Mohamed yome, alo ne nunɔla Buddhatɔ ava ana be wòakpɔ nu la.
Gake mina be Mawu Si wɔe la, Mawu la, amea ɖe ƒe Mawu le afiaɖe,
elabena ele kokoko be wòanɔ anyi, nuwɔwɔ mate ŋu anɔ mía si Wɔla
manɔmee o. Eye esia awɔ be Wɔla aɖe nawɔ nukpɔkpɔ na ŋku siawo.
Eƒe ŋkuwo gbã ƒe blaeve sɔŋ le esime wònɔ ɣe kpɔm, hesusu be ne
yewɔ nenema la yeayi Dziƒo. Ŋutsu la wɔ esia ɖemanyatɔe.” Megblɔ
be, “Nuka wò nunɔla Buddhatɔ nàwɔ nɛ? Ɖeko nàtrɔ alesi wòɖea
susu. Nàgblɔ be etɔ medzɔ o.” Wole wo tɔgbui kukuwo subɔm. Eye
megblɔ be, “Azɔ, miasusu be enɔ, etɔ medzɔ o, gake nuka miawɔ? Ɖe
miatrɔ alesi wòɖea susue.” Eye megblɔ be, “Nuka Mohamedtɔ awɔ?
Atrɔ alesi wòɖea susue. Sikhwo, Jainswo, kple bubuawo, atrɔ alesi
woɖea susue.”
26 Megblɔ be, “Numa tututu le mía gbɔ le Dukɔ Ƒoƒuawo me.
Metodistetɔwo katã di be yewoawɔ Baptistetɔwo katã wòazu
Metodistetɔwo, eye Pentekostetɔwo di be yeatsɔ Metodistetɔwo katã
ahawɔ wo Pentekosteawo. Ema nye susu tɔtrɔ ko. Gake menye
ema ŋu míele nu ƒom le o. Míele nu ƒom kuɖe Mawu, Wɔla ŋu.”
Eye megblɔ be, “Kakaɖedzitɔe Wɔla la aƒo nu.” Ke, azɔ, nyemagblɔ
nenema ne ŋutega ma meva afima o, le mɔa ɖeke nu o. Azɔ megblɔ
be, “Azɔ, Amesi ke ana wòakpɔ nu la, mina Eyama nanye Mawu.” Eye
megblɔ be, “Azɔ meka atam na nunɔla ɖesiaɖe alo Raja, alo amekɔkɔe
ɖesiaɖe alo ɖesiaɖe ko si ate ŋui, ne wòava ana wòakpɔ nu, ekema
madze miaƒe susuŋutinunya la yome, miewɔ dzimetrɔla ɖeka.” Ke
ema nye amewo ƒe hatsotso aɖe si nyemekpɔ wòzi ɖoɖoe nenema
kpɔ o. Mikpɔea? Amea ɖeke mewɔe o.
27 Eye megblɔ be, “Nukata miezi ɖoɖoe ɖo?” Megblɔ be, “Nusita
miezi ɖoɖoe la, le esi mimate ŋu awɔe o la tae, eye nenema ke nye

hã nyemate ŋui o. Gake Dziƒo Mawu Amesi fɔ Eya ŋutɔ Via Yesu
Kristo ɖe tsitre la, Amesi ƒe subɔla menye la, etsɔ ŋutega aɖe fiam fifi
laa bena ŋutsu sia le nu kpɔ ge.” Mikpɔea? Megblɔ be, “Azɔ, ne meva
me nenema o la, ekema miate ŋu anyãm dzoe le India. Gake ne ele
nenema la, ele be mia dometɔ ɖesiaɖe natsɔ eƒe agbe na Yesu Kristo.
Medi be mabia mi se, ame nenie le afisia atsɔ eƒe agbe ana Kristo
ne ŋkuagbãtɔ sia kpɔ nu mahã? Miekpɔ miaƒe nunɔlawo, amea ɖeke
mezɔ va afisia o. Nukaŋuti womeva o, nenye be wogblɔ woƒe kɔnyinyi
la na mi be ekpe henyo kakaka la? Nukata amea ɖeke meva hegblɔ
nyaa ɖe o?” Amea ɖeke meva o. Megblɔ be, “Ekema mi amesiwo le
egodo afima, ne miekpɔ ŋkuagbãtɔ sia si tsi tre ɖe afisia…”
28 Eye ɖɔkita aɖe zɔ va hedo eƒe ŋkuwo kpɔ. Eʋuʋu ta, egblɔ be,
“Enye ŋkuagbãtɔ.”
29 Eye ale megblɔ be, “Kakaɖedzitɔe, enye ŋkugbãtɔ.” Gake megblɔ
be, “Ne…Eye ne Mawu gbugbɔ eƒe ŋkuwo nɛ la, mia dometɔ nenie
asubɔ Yesu Kristo?” Eye le adzɔge ʋĩ alesi mate ŋu akpɔ la, asi yibɔwo
abe atsiaƒu ene. Metrɔ ɖe ŋutsu la ŋu, eye megblɔ be, “Aƒetɔ Yesu,
na woanyae be Wòe nye Mawu.” Ŋutsua dzo kpla kɔ me nam, eye le
afima la Bombay ƒe dudzikpɔla nɔ anyi ɖe afima, eti kpo kpla kɔ nɛ,
ate ŋu akpɔ nu nyuie abe amesiame ene.
30 Nuka wònye? Enye—enye ŋusẽa ɖe vavã! Mawu enye Mawu, eye
Satana nye Satana! Ne mèxɔ abosam dzi se o la…Esime medze egɔme
gbã la, me—mekpea akɔ kplii gbesiagbe. Migagblɔ nam bena abosam
meli o, elabena menya nu wu ema. Mewɔna aʋa kplii gbesiagbe.
Eyata menya be—be abosam li. Eye ele be nàxɔ hehe ne èdo goe.
Menye axɔ hehe le susununya me o, menye axɔ hehe le sukudede me
o; gake Gbɔgbɔ Kɔkɔe la namlã wò; Mawu ƒe ŋusẽ le Eƒe Nya me be
wòaɖe Esia ɖe go. Dze si wò futɔ. Oo, nu vɔɖ̃i si wònye la!
31 Alesi gbegbe medi be matsi tre ɖe afisia eye manɔ te ɖe esia
dzi, matrɔ yi Biblia katã me eye mafia mi ŋutsua ɖe le afima si kpe
kplii ŋkume kple ŋkume. Alesie le kametete kple futɔ la me la wotsɔ
Mawu ƒe nya tɔ kpɔ ɖe wo ɖokui ŋue. Noa wɔ numetotoa ɖe, eye
wònya be Mawu gblɔ na ye bena tsi le dzadza ge. Eye kametete dzɔ
le dzɔdzɔmenunya kple Mawu ƒe Nya dome: Dzɔdzɔmenunya gblɔ be,
“Mate ŋu ava me o.” Mawu gblɔ be, “Ava me.” Amen.
32 Numa ke gale dzɔdzɔm egbe. Nua le me va ge! Nua va me!
Gbɔgbɔvɔw̃o li! Gake Yesu nya wo do go, eye Wòna ŋusẽ Eƒe Hame
la be wòawɔ nenema, “Minyã gbɔgbɔvɔw̃o do goe le Nye Ŋkɔ me!”
Enyã gbɔgbɔvɔ̃ adre do goe le nyɔnu dzetugbe aɖe me gbeɖeka. Eye
Egblɔ be, “Esi gbɔgbɔ makɔmakɔ la do go le ŋutsua ɖe me la, ezɔ
to ƒuƒuiƒewo, emegbe etrɔ gbɔ, hekplɔ gbɔgbɔvɔ̃ adre bubu kpe ɖe
eɖokui ŋu.” Azɔ, ema fia bena ne wokɔ ame la ŋu tso gbɔgbɔvɔw̃o

me la, nane nɔ eyama me si do go. Gbɔgbɔvɔ̃ aɖe do go! Azɔ, ne
gbɔgbɔvɔ̃ do go la, bena Mawu…ena mɔnukpɔkpɔ Mawu be wòage
ɖe eme. Eyata, ne edo go la, ɖe mɔ na Gbɔgbɔ Kɔkɔe be wòage ɖe eme.
Mègagblẽe ɖe afima ko o. Nenye ɖeko ètrɔ dzime tso wò nuvɔw̃o me
hezɔ dzo la, ekema agava vɔɖ̃i na wò wu tsã. Gake na be teƒe si Satana
nɔ kpɔ tsã hexɔ de se la, na be Mawu ƒe Gbɔgbɔ Kɔkɔe nayɔe, ekema
Mawu ƒe Nya ƒe ŋusẽ anɔ mewò, aɖe ɖe go, eye nànya gbɔgbɔvɔw̃o
do goe. Kametete la le edzi yim. Fiẽsi Kekeliwo le keklẽm. Mawu ƒe
Gbɔgbɔ Kɔkɔe la le afii.
33 Ke azɔ esusɔ ko abe—esusɔ ko abe minuti etɔ̃ ene hafi game
nasu be woaku kpẽwo, eye zã ga wuieve naƒo. Ekema ne míele go
dom le xɔ sia me be míayi míaƒe nɔƒe vovowo kple míaƒe aƒewo me,
eye míayi aɖakpe kple egodo, aɖakpe kple xexeame la, mina míayi
abe alesi míewɔe le tsã ɣeyiɣi me ene. Mina míayi le Eƒe tsitretsitsi
ƒe ŋusẽ me. Mina míayi le Yesu Kristo ƒe Ŋkɔ me, akɔ aflaga ɖe
dzi, eye kpakple xɔse ɖe Eƒe Nya dzi, be míalé Yi ɖaɖɛ nueve la,
kple akpoxɔnu la kple Mawu ƒe aʋawɔnu blibo la, aɖakpe futɔ la,
elabena ŋusẽ le eŋu ɖom eye wòle ŋusẽ kpɔm ɖedzi gbesiagbe. Ne—
ne futɔ la va abe alesi abe tɔsisi ene la, Mawu ƒe Gbɔgbɔ akɔ aflaga
dzi ɖe eŋu. Ne míeva ɖo nuwuwu na nusiawo si míe…eye Mawu
ƒe nyaɣaɣlawo wu nu kple mí la, míele mɔ kpɔ na ŋusẽ geɖe wu,
kɔkɔdzoe ƒe ŋusẽ, be míado go…ŋusẽ vloetɔ wu, esi akɔ Hame la
dzoe ayi ɖe Ŋutikɔkɔe me. Ele be wòasu mía si. Mina míakpe ’63
kple aɖikadodo, sigbe, míenye Mawu gbagbe la ƒe subɔlawo ene! Eye
sigbe Shadrach, Meshach kple Abednego ene gbaɖegbe la, míele ta
bɔbɔ ge na xexe sia me ƒe gbɔgbɔvɔw̃o o eye míagbugbɔ xɔ nusiwo
ŋuti míeƒo nu le o, ke boŋ mina míayi ʋiʋli la dzi.
34 Mele nane sem le menye fiẽ sia esime míele kpẽkuku siawo sem,
sigbe alesi Dawid wɔ le zã xɔdzo ma me esime wòmlɔ anyi ɖe afima
le klẽtiwo te, eye futɔ la nɔ ŋudzɔ ene. Gaƒoƒo ka esia anye na Dawid!
Ɣeyiɣi ka wòanye na eyama esime wòmlɔ anyi ɖe afima! Menya alesi
wòaɖe zɔ o, menya nusi wòatsɔ yie o, elabena enya bena wosɔ gbɔ
wu ye. Gake, enumake la, ese Ya ƒe gbeɖeɖe le klẽtiawo me. Enya be
Mawu dze ye ŋgɔ, eye wòho yi aʋa. Mele nane sem nenema tɔgbe le
zã sia me, le etsɔ si va yi ƒe Gbedeasi la megbe, Mele gaƒoƒo doblukɔ
wu si mekpe akɔ kpɔ le nye agbe me la me. Mele sesem sigbe Yesaya
le gbedoxɔ me esime wòkpɔ mawudɔla mawo vɔ la ene, Ame nuyi
makɔmakɔtɔ menye, eye mele dukɔ si ƒe nuyiwo mekɔ o la dome.
Gake miɖo to, me—menye…ele godoo be makpe kplii le mɔ aɖe nu,
ke, nu ɖeka ko, mele lalam be mase howɔwɔ ma le klẽtiwo me, be
mayi aɖakpe kple futɔ la afisiafi si wòle ko. Mawu nakpe ɖe mía ŋu
be míawɔe.

35 Ke azɔ mesusu be esusɔ minuti ɖeka na zã ga wuieve. Ke ’62 kple
eƒe megbenuwo katã la, mina woanye megbenuwo.
36 Mina míatsi tre ɖe míaƒe afɔwo dzi azɔ, mía dometɔ ɖesiaɖe.
Kametete la le edzi yim. Mia dometɔ ɖesiaɖe…Paulo gblɔ be, “Míaŋlɔ
nusiwo nye megbenuwo be,” míaŋlɔ be ƒe si va yi ƒe vodadawo katã,
“Mele dziƒo yɔyɔ la ƒe dzesiɖoƒe yome tim.” Nye vodada siwo katã
mewɔ le ƒe siawo katã me la, tsɔ wo kem dzro. Mawu, tsɔe kem.
Hame, tsɔe kem. Eye subɔsubɔdɔ si me—meda ƒu le la, evem; Mawu,
tsɔe kem dzro. Hame, mitsɔ nye vodadawo kem. Ke mati dziƒo yɔyɔ
la ƒe dzesiɖoƒe yome le Kristo Yesu me. Ɖesiaɖe si etsɔ si gbɔna lé ɖe
asi la, nyemenya o, gake menya Amesi lé 1963 ɖe asi.
37 Mina míakɔ asiwo yi dzi na Mawu azɔ eye mina míado gbe ɖa
le mía ɖokuiwo si, esime míawɔ míaƒe ɖokuimeʋuʋuwo, eye míabia
Mawu be wòakpe ɖe mía ŋu le ƒe si gbɔna la me.
38 Dziƒoʋĩtɔ Fofo, esime míetsi tre ɖe afisia, eye susu geɖewo le
kukum le míaƒe dziwo me, kple ƒe xoxoa ƒe vodadawo, eye esi míele
tetem ɖe ’62 ƒe ku kple ’63 ƒe dzidzi ŋu la, O Mawu, na míagaɖe afɔ
ɖeka alia atrakpui la yi dzi, vaseɖe esi míate ŋu kpɔ Yesu kple Eƒe
ɖoɖo la. Na be amesiame si le afisia, Aƒetɔ, le gbedodoɖa me, esime
ƒe xoxoa ku yina, eye ƒe yeyea ƒe dzidzi yeye le gegem ɖe eme la, na
be nuvɔ̃ kple dzimaxɔse ƒe ame xoxo la naku le míaƒe dziwo me, eye
Dzidzi yeye nage ɖe eme kpakple 1963, abe, Yali sesẽa ɖe ene si ayɔ
mía me ahawɔ mí nuwɔwɔ yeyewo le Kristo me.
39 Wɔ mí be míanye subɔla siwo dze. Tsɔ míaƒe etsɔ si va yi la ke
mí. Nayra míaƒe etsɔ si gbɔna. Kplɔ mí, Oo Aƒetɔ Mawu, kple Wò
asi sesẽ la, Yehowa. Yra osɔfo siawo le afii. Yra hameviwo katã, kple
amedzrowo katã hã. Nɔ anyi kpli mí, Aƒetɔ. Wò subɔlawo míenye eye
míetsɔ mía ɖokuiwo na Wò blibo le 1963 sia me, bena Wò Gbɔgbɔ ƒe
ŋusẽ naxɔ gbãnɔƒe le míaƒe nyenye kple míaƒe agbe me geɖe wu. Kpe
ɖe mía ŋu, Mawu. Tsɔ ke mí eye nàkpe ɖe mía ŋu, míeɖe kuku. Fɔ
ŋutsu kakowo ɖe tsitre! Fɔ Xɔse ƒe aʋawɔlawo ɖe tsitre! Ʋu ƒe sia nu,
Aƒetɔ, le Mana ɣaɣla ma nu, Agakpe ma si le agakpe te la, bena míate
ŋu akpɔ Mawu ƒe ɖoɖo la. Ƒu míaƒe agbe ƒe piramidwo ta, Aƒetɔ; tsɔ
Taƒokpe, Kristo Yesu, ɖo mía dome amesiame dzi. Na be Eƒe yayra
gã kɔkɔe, dzeani wu nanɔ mí katã dzi. Na be Gbɔgbɔ Kɔkɔe ƒe dzo
nava mía dzi. Na be tsitretsitsi ƒe ŋusẽ naɖe ɖe go. Mawu, ale gbegbe
míeda akpe na Wò, fiẽ sia. Tɔwòwo míenye. Míetsɔ mía ɖokuiwo na
Wò blibo, Aƒetɔ.
40 Esime medzo yina, nyemenya afika alo alesie, alo nusi wɔ ge
mala la o, Meka ɖe Dziwò, Mawu Ŋusẽkatãtɔ, bena Nàkplɔm, Wò
dɔla maɖinu la, ale be woate ŋu azãm na Ŋusẽkatãtɔ ƒe bubu kple
ŋutikɔkɔe. Na wòava me dzro, Fofo.

41 Xɔ míaƒe gbedodoɖawo. Yra míaƒe agbagbadzedzewo. Yɔ dɔ dɔnɔ
kple fukpelawo, le gbɔgbɔme kple ŋutilãme siaa. Eye tsɔ mí wɔ Wò
subɔlawo. Tu míenye, Wòe nye Zemela. Mè mí, mía dome amesiame,
ɖe Wò Ŋutɔ ƒe nɔnɔme me, ale be míate ŋu asɔ kple Kristo Yesu, abe
Eƒe Ŋutilã ƒe ŋutinu ene. Elabena míebiae le Yesu ƒe Ŋkɔ me, eye ɖe
Eyama kple ɖe Nyanyuia ta. Amen kple amen.

[Nɔviŋutsua ɖe ƒo nu kple aɖeyeye. Nɔviŋutsu bubu na gɔmeɖeɖe
la—Tala.]
42 Akpe na Wò, Fofo Mawu. Míeda akpe na Wò ɖe Ƒe Yeye sia
ƒe nuxɔxlɔ̃ si èdɔ ɖe mí kple mɔkpɔkpɔ la ta eye kple akɔfafa be
míanya bena nyagbe siawo siwo nègblɔ na amesiawo siwo menya,
bena Gbedeasi la nye nyateƒe o, ke Èle míabiam be míanɔ tsitre
Kplii. Míawɔ nusianu si míenya awɔ, Aƒetɔ, be míatsi tre na Wò kple
Wò Nya la.
43 Xɔ mí le Eƒe Ŋkɔ me eya Amesi fia mí be míado gbe ɖa alea,
[Nɔviŋutsu Branham kple ƒuƒoƒea do gbe ɖa ɖe du—Tala.]: “Mía Fofo
Si le Dziƒo, Wò Ŋkɔ ŋuti nakɔ. Wò Fiaɖuƒe nava. Woawɔ wò lɔlɔñu
le anyigba dzi, sigbe alesi wòwɔna le Dziƒo ene. Na mí egbe míaƒe
gbesiagbe bolo. Eye natsɔ míaƒe vodadawo ke mí, sigbe alesi míawo
hã míetsɔna kea amesiwo daa vo ɖe mía ŋuti la ene. Eye megakplɔ mí
yi ɖe tetekpɔ me o, ke ɖe mí tso vɔɖ̃itɔ la si me; Elabena Tɔwòe nye
fiaɖuƒe, kple ŋusẽ, kple ŋutikɔkɔe, yi ɖe mavɔmavɔ me. Amen.”
44 Aƒetɔ la nayra mi eye wòalé mi ɖe asi. Ke amesiwo wòle be
woadzo yi woƒe aƒewo me la…Azɔ minuti atɔ̃ ƒo to eŋu, míewɔ minuti
atɔ̃ le ’63 me. Azɔ Mawu nayra mi. Eye—eye mi amesiwo di be miatsi
anyi na kɔmuniɔn la, wodo dzaa na mi be mianɔ anyi, anye dzidzɔ
na mí be míaxɔ mi. Menye ame tɔxɛ aɖewo ƒe kɔmunion ye o, enye
xɔsetɔ ɖesiaɖe si le kadede me kple Kristo tɔ. Woda dzaa na mi be
mianɔ anyi axɔ kɔmunion la kpli mí. Eye susu si ta míewɔa esia ɖo la
enye bena esiae nye nu gbãtɔ, míatsɔ dze mɔzɔzɔ la gɔme. Ke Israel,
hafi woadze woƒe mɔzɔzɔ gɔme la, wowu alẽvi eye woɖui kple gbe
vevewo, hedze mɔzɔzɔ la dzi. Eye mesusu be, “Aleke gbegbe wòsɔ
kple esia fiẽ sia!” Wowu Alẽvi la, Wodzrae ɖo keŋ, azã la, eye wònye
zã titina. Ɣemaɣie woɖui, minyae, le zãtiƒe. Eyata mina, mi amesiwo
di be miatsi anyi kpli mí eye miadzra ɖo hena mɔzɔzɔ si gbɔna, si le
mía ŋgɔ la, anye dzidzɔ na mí be míaxɔ mi. Mawu nayra mi.
45 Ke mi amesiwo wòle be miadzo fifia la, miate ŋu adzo yi miaƒe
aƒewo me, eye Mawu nanɔ anyi kpli mi vaseɖe esi míagakpe. Amen.
Ame mamleawo nate ŋu anɔ anyi eye ekema míadze kɔmunion la
gɔme. Nɔvinyɔnu la le…Esɔ gbe, amegã.

Míagakpe! míagakpe!
Míagakpe le Yesu gbɔ; (Míagakpe!)
Míagakpe! míagakpe!
Mawu nanɔ anyi kpli mí míagakpe!

46 Mina míagadzii ake esime míalala, minyae, amesiwo le go dom.
Ele be ɖoɖoe nazi kpoo, eye nusia nye nusi ŋu bubu le. Míele nane
xlẽ ge le Ŋɔŋlɔa me afisia le ɣeyiɣi ʋeea ɖe me esi nyo, nyo, ŋutɔŋutɔ.
Ke azɔ mina miagadzii ake.

Míagakpe! Mía…
Mina míana asi kple amea ɖe. Ne nu gbegblẽa ɖe le wò agbe me

la, eye ame ma le afisia amesi ŋu nèwɔ vɔ̃ ɖo la, heyi ɖe egbɔ azɔ eye
nàɖɔe ɖo.

Míagakpe! se ɖe esi míagakpe!
Mawu…

Ɖe saŋkuƒola alɔ̃ ava saŋkua dzia, taflatse?
…nanɔ kpli mi míagakpe!
Míaga…

47 [Nɔviŋutsu Neville gblɔ be, “Mawu nayra wò, Nɔviŋutsu
Branham.”—Tala.] Megble esia katã ɖe wò asiwo me, Nɔviŋutsu
Neville. [“Aƒetɔ nayra wò. Mexɔe se be…?…”]…?…

Vaseɖe esi míagakpe!
Mawu nanɔ kpli mi míagakpe!

Mawu nayra wò, nɔviŋutsu.
Eléa be na wò,
Eléa be na wò;
Le keli kple zãme siaa,
Eléa be na wò.

Mina míagadzii ake.
Eléa be na wò,
Eléa be na wò;
Le keli kple zãme siaa,
Eléa be na wò.

48 Evivi ŋutɔ? Mina míagadzii ake esime amewo le kɔ dzem anyi.
E…

Mimiã miaƒe ŋkuwo ko.
…na wò,
Eléa be na wò;
Le keli kple zãme siaa,
Eléa be na wò.

49 Dziƒoʋĩtɔ Fofo, dzi dzɔ mí bena míekpɔ bena esia nye nyateƒe,
le míaƒe gaƒoƒo doblukɔwo alo to ɣekeklẽ me la, Eya megblẽ mí ɖi
kpɔ gbeɖe o. Dzi dzɔ mí ŋutɔ elabena míekpɔ, míaƒe dzideƒo metu ɖe
naneke dzi wu Yesu ƒe Ʋu kple dzɔdzɔenyenye dzi o. Míeka ɖe, Aƒetɔ
dzi, menye ɖe xexeame ƒe ŋkɔxɔxɔ dzi o. Míeka ɖe dzi, míete kpɔ
gbeɖe be míaka ɖe nɔnɔme vivitɔ wu dzi o, ke boŋ míeziɔ ɖe Yesu
Kristo ƒe Ŋkɔ ŋu blibo. Ale gbegbe míeda akpe na Wò, Fofo.
50 Azɔ míele gbesɔsɔ be míakpɔ gome le—le ŋutilãme nu sue siwo
Ègblẽ ɖi na mí la dometɔ ɖeka me. Wo dometɔ ɖeka enye nyɔnyrɔ,̃
bubu enye kɔmunion, eye esi kplɔe ɖo la enye afɔkɔklɔ. O Mawu,
míetsɔ bubu le gegem ɖe eme, esi míenya bena Alẽvi sia nye ŋutitoto
Alẽvi. Gbe—gbedzi mɔzɔzɔ la le viwo ŋgɔ laali. Ele be woasisi ʋu la
ɖe ʋɔtrutiawo ŋu gbã, hafi ate ŋu aɖu ŋutitoto alẽvi la.
51 Mawu, dzro míaƒe dziwo me kpɔ azɔ. Ɖe Ʋu la le afima, Aƒetɔ?
Ne meli o la, míele gbe dom ɖa bena—bena Wò nasisi ʋu la ɖee fifi
laa, nàɖe míaƒe nuvɔw̃o ɖa eye nàtsyɔ nu wo dzi, eye woaɖe ɖa le
mía ŋu, Aƒetɔ, xexe sia me ƒe nuvɔw̃o, ale be míate ŋu anɔ kɔkɔe ado
ɖe mía Fofo ŋkume azɔ esi míeva be míaxɔ ŋu—ŋutilã la kple míaƒe
Alẽvi la ƒe Ʋu si kɔ ɖi, Mawu ƒe Vi, mía Ɖela. Dzro míaƒe dziwo me
kpɔ esime míele nu xlẽm, Fofo, eye ale nàtsɔ mí awɔ Wò ŋutɔ Tɔwò.
Elabena míebiae le Yesu Kristo, Alẽvi la ƒe Ŋkɔ me. Amen.
52 Le Korintotɔwo ƒe—ƒe Agbalẽ me, ta 11 lia, medi be maxlẽ
kpukpui ʋeea ɖewo, adze egɔme le kpukpui 23 lia dzi mele esia xlẽm.
Paulo ye le nu ƒom na Korintotɔ hame la.

Elabena nye la nusi mexɔ tso Aƒetɔ la gbɔ la metsɔ de asi na
mi, Bena Aƒetɔ Yesu le zã si me wofia eyome mɔ la…etsɔ abolo
ɖe asi:
Eye esi wòda akpe le eta la, eŋe eme, gblɔ bena, Mixɔe, ne

miaɖu: esiae nye nye ŋutilã, si woŋe le mia ta: miwɔ esia ne
miatsɔe aɖo ŋku dzinye.
Nenema ke wòtsɔ kplu, eye le nuɖuɖu la megbe la, etsɔ kplu,

ke esi wòdu nu vɔ…
Taflatse. Mina magaxlẽe.
Nenema ke wòga tsɔ kplu, eye le nuɖuɖu la megbe, hegblɔ

bena, Esiae nye nubabla yeye ƒe kplu le nye ʋu me: miwɔ esia
miaɖo ŋku dzinye, zi alesi mia miano esia la, miatsɔ ɖo ŋku
dzinye.
Elabena zi geɖe alesi mieɖua abolo sia, eye mienoa nu le kplu

sia nu la, miele gbe ƒã ɖem Aƒetɔ la ƒe ku halase esime wòava
va.

Eyata amesi ke ɖua abolo sia, alo noa nu le Aƒetɔ la ƒe kplu
sia nu, madzemadze la, aɖi fɔ le Aƒetɔ la ƒe ŋutilã kple ʋu la
ŋuti.

Eyata ame nado eɖokui akpɔ, eye ale wòaɖu abolo la ƒe ɖe,
eye wòano nu le kplu la nu.
Elabena amesi ɖunɛ alo nonɛ madzemadze la, eɖua eye

wònoa ʋɔnudɔdrɔ̃ na eɖokui, elabena mebu Aƒetɔ la ƒe ŋutilã
me kpɔna o.
Esia ŋuti mia dome ame geɖe ƒe lãme gbɔdzɔ, hele dɔ lém,…

eye ame geɖewo ku.
Elabena ɖe míebu mía ɖokui me kpɔ la, anye ne womele ʋɔnu

drɔ̃ ge mi o.
Ke ne wodrɔ̃ ʋɔnu mi la, Aƒetɔ la hea to na mi, bene womegabu

fɔ mi kple xexeame zi ɖeka o.
Eyata, nɔviwo, ne mieva kpe ta le nu ɖu ge la, ekema milala

mia nɔewo.
ke ne dɔ le amea ɖe wum la, neɖu nu le aƒe me; bene miagava

kpe ta hena ʋɔnudɔdrɔ̃ o. Ke ne meva la maɖɔ nusiwo susɔ la
ɖo.

53 Ne mele nusia ŋu bum la, ɣeyiɣi vevitɔ wu! Wogaŋlɔ ɖi hã be
esime wona kɔmunion sia zi gbãtɔ, eye afɔ-kɔklɔ…si wòle na mí be
míagblẽ ɖi fiẽ sia, elabena tsi mele mía si o. Wotso tsiwo katã, eye
gɔ̃ hã mímate ŋu azã kpɔxayiƒewo fiẽ sia o, elabena ele be woaʋui
gbadzaa ale be, míate ŋu awɔ fiẽ sia ƒe subɔsubɔ. Gake míawɔ abe
alesi woawo wɔe ene, egblɔ be, mexɔe se be Luka ye te gbe ɖe dzi,
bena “Wodzi hawo eye wodzo.” Gake ɖe mienya nusi nusia ɖɔlia?
Ɖe mienya, le gɔmedzedzea me, esime wowɔ sedede sia zi gbãtɔ le
Israel, le Egiptea, wonɔ woƒe mɔ dzi yina ŋugbedodo nyigba dzi.
Eye nenema míele sesem le mía me fiẽ sia, bena míele mɔ dzi yina
Ŋugbedodo Nyigba dzi. Eye mɔzɔzɔ la le mía ŋgɔ.
54 Eye wona dzesi aɖe wo, bena ne ku ƒe dɔla la va la, bena ele be
ʋu nanɔ ʋɔtrua ŋu, ne menye nenem o la ŋgɔgbe vi la alo vi tsitsitɔ la
aku le aƒea me. Susu lae nye be, eye gɔmeɖeɖe lae nye be, woasisi ʋu
la gbã. Ɖe miede dzesi alesi Paulo da esia ɖi le afisia? “Ne amea ɖe
ɖui madzemadze la, eɖu eye wòno ʋɔnudɔdrɔ̃ na eɖokui, esi medzro
Aƒetɔ la ƒe ŋutilã me kpɔ o la ta,” nusi gɔme nye nu ɖeka, eyae nye ku,
gbɔgbɔme ku, si anɔ amesi akpɔ gome le Aƒetɔ ƒe kplɔ̃ ŋu madzemadze
la dzi. Ema enye be, ado go ayi anɔ aha nom anɔ nu gbegblẽ wɔm, eye
anɔ agbe nɔm abe xexeame ene, evɔ ava Aƒetɔ ƒe kplɔ̃ ŋuti. Mele be
míawɔ nenema o. Azɔ mina míakɔ míaƒe dziwo ŋu eye míakɔ míaƒe
asiwo ŋu tso…kple míaƒe susuwo ŋu tso nu baɖa susu me, ale be

míate ŋu ava Aƒetɔ la ƒe kplɔ̃ ŋuti, kple bubu kple kɔkɔenyenye, esi
míenya be mítsɔ mía ɖokuiwo le ƒu ƒom kple míaƒe Vɔsasa la, Yesu
Kristo, Amesi nye míaƒe xɔxɔkpɔkpɔ hɔ̃ la.
55 Ke azɔ, zã sia me, alesi míawɔ esiae la, enye be hamemegãwo
dometɔ ɖeka natsi tre ɖe afisia, Nɔviŋutsu Zabel. Eye mesusu be,
Nɔviŋutsu Zabel, zã sia me, ne nàte ŋu ayɔ tso nyagblɔkpea dzi gbã
la, ale be amesiwo ate ŋu ava tso nyagblɔkpea dzi aɖo fli gbãtɔ ɖe
afisia, ne nàlɔ.̃ Azɔ, Nɔviŋutsu Zabel afia mɔ mi, le ɣeyiɣi ʋeea ɖewo
me, kasia míeyra kɔmunion la vɔ ko.
56 Kosher bolo sia, nye esi kristotɔwo wɔ. Amawɔ maʋãmaʋã bolo
ye. Eye ne miade dzesi la, ne etsɔe de wò nu me la, ele klayii ŋutɔ, ele
be wòave. Elã kpokpokpo heŋẽ, tɔtɔ, esia fia mía Aƒetɔ Yesu Kristo
ƒe ŋutilã, si wogbã eye woŋẽ la. Oo, ne mebu esia ŋu ɖeɖe gɔ̃ la, ewɔ
abe nye dzi nati kpo! Ne mebu eŋu kpɔ be wotugu Eyama hegbãe
gudugudu ƒoe, Mawu ƒe Vi maɖifɔ la! Ɖe mienya nusita Wòwɔ esia?
Elabena meɖi fɔ. Eye Wòva trɔ zu nye, nuvɔw̃ɔla, bena to Eƒe Vɔsasa
la me la mate ŋu azu abe Eyama, Mawu ƒe vi la ene. Vɔsasa kae si!

Mina míade míaƒe tawo to.
57 Mawu Kɔkɔe Kekeake, esi mele gagbã gbadzɛ sue sia ɖe asi zã
sia me, esi nye abolo si ɖɔli mía Aƒetɔ ƒe ŋutilã si woƒo, wògbã,
tɔtɔ hetuku, esi ta nyagblɔɖila ma do ɣli bena, “Woda abi eŋu ɖe
míaƒe dzidadawo ta, Wogbãe gudugudu ɖe míaƒe vodadawo ta, míaƒe
ŋutifafa ƒe tohehe la le Edzi, eye Eƒe kabiwo wotsɔ yɔ dɔ mí.” Oo,
aleke gbegbe míeɖo ŋku esia dzi, Aƒetɔ! Esime mele ɖokuinye blam
ɖe Vɔsasa ma ŋu zã sia me, eye ameha sia hã nenema ke, Aƒetɔ, ɖe
Vɔsasa la ŋu, na míaɖo ŋku mía Aƒetɔ la dzi, Eƒe ku kple Eƒe ƒoƒo,
kple nusiwo katã me Wòto ɖe mía ta, esime míele esia tsɔm de míaƒe
nuwo me. Mawu, míenye ame madzemadzewo, míedze na nu kɔkɔe
ma xɔxɔ o, eyata na Wò kɔkɔenyenye, Aƒetɔ, Wò Anyinɔnɔ kple Wò
Ʋu, nakɔ míaƒe dziwo ŋu. Eye esi míele exɔm la, na míaɖo tame le
míaƒe susuwo me ɖaasi bena míasubɔ Eyama ŋkeke kple zã, míaƒe
agbeme ŋkekewo katã. Azɔ kɔ abolo sia ŋu hena eŋudɔwɔwɔ si ta
woɖoe ɖo. Míebia le Yesu Ŋkɔ me. Amen.
58 Eye melé esia ɖe nye asiwo me, anɔ blaetɔ-̃…anɔ abe ƒe blaetɔ̃
ƒe subɔsubɔ si mewɔ na Aƒetɔ la, ke ŋu le kpeyem le ɖokuinye ŋu.
Gake mesusu be, nuka mawɔ nenye be Eƒe Ʋu ŋutɔŋutɔ ƒe dzɔdzɔe
le nye asiwo me zã sia me? Nuka mawɔ kplii? Gake ènya be, le nye
asiwo me zã sia me, le Eƒe ŋku me la, nusi ke wu li, eyae nye nusi
Eƒe Ʋu ƒle, Eƒe Hame la. Eyata esime mele esia, kple weintsetse ƒe
fiafiã sia la, mebua numa ŋu. Egblɔ be, “Nyemegale weintsetse sia ƒe
ɖeke no ge o vaseɖe esi Manoe kpli mi yeyee le Fofo Nye ƒe Fiaɖuƒe
me.” Ekema miade dzesi be ne nuvɔ̃ ƒe aʋa la wu nu la, nu gbãtɔ si

míawɔ ne míeɖo go keme dzi enye be míaxɔ kɔmunion, Aƒetɔ la ƒe
fiẽnuɖuɖu.
59 Ke azɔ mina míabɔbɔ míaƒe tawo esime míayra wein la. Mía Fofo
Dziƒoʋĩtɔ, esime mesusui, esi hele wein sia ɖe asi le afisia si ɖɔli
Yesu ƒe Ʋu la, alesie to Ʋu ma si le sisim me woɖe nye nuvɔw̃o ɖa
la. Wotsɔ wo ƒu gbe ɖe Nuŋlɔbe Ƒu me, be woamagaɖo ŋku wo dzi
azɔ o. Eye kpakple Ʋu sia, ŋutsuvi aɖe gbeɖeka mlɔ dɔyɔƒe, eye Wò
nèɖem. Oo Mawu, ale gbegbe meda akpe na Wò, Aƒetɔ. Emegbe ètsɔ
dɔ de asi nam to Gbɔgbɔ Kɔkɔe dzi, be makplɔ wo dukɔ yi Kalvaria
eye mafia wo Aƒe mɔ la. Akpe na Wò, Fofo. Ke azɔ kɔ wein sia ŋuti
hena eŋudɔwɔwɔ si ta woɖoe ɖo. Eye na be amesiame si akpɔ gome
le sakramento sia me, zã sia me la, nakpɔ ŋusẽ le gbɔgbɔme kple
ŋutilãme hena mɔzɔzɔ si le mía ŋgɔ la. Elabena míebia esia le Yesu
Ŋkɔ me. Amen.

[Ƒuƒoƒea xɔ kɔmunion. Nyaƒoka la ɖi ƒuƒlu—Tala.]
60 Be woatsi tre ɖe afisia akpɔ ƒomewo woanɔ gegem ɖe eme, ke
nenemae wòanɔ ŋkeke siawo dometɔ ɖeka, ƒome ƒome, ɖoƒe ɖoƒe,
hatsotso hatsotso, ɖeka ɖeka. Ne míeva kpe Kplii la, ɣeyiɣi ka
wòanye, ne amegbetɔwo ƒe agbe siwo katã nɔ anyigba dzi kpɔ, siwo
xɔ Edzi se heka ɖe Edzi la, ava kpe le Ŋkeke ma dzi. Ɖe manyo ŋutɔ
oa? [Ƒuƒoƒea gblɔ be, “Amen.”—Tala.]
61 Ele be míagblẽ afɔkɔklɔ daɖi le zã sia me le tsi ta. Ŋutetewo mesɔ
gbɔ le mía si fifi laa o, eye wole wo wɔ ge kpuie, míeka ɖe dzi. Wole
edzi yim nyuie, hele dɔ wɔm kabakaba le agbadɔ yeye la ŋu. Le goa
ɖe me la mesusu be esia nye ɣeyiɣi nyuitɔ be woawɔ kɔmunion le ƒea
ƒe ŋkeke gbãtɔ dzi abe esia ene, ŋkekea ƒe ɣeyiɣi sia me.
62 Azɔ, mi amesiwo tso dua godo la, mikpɔ nyuie le ʋukuku me
etsɔ ne mieyina aƒe me. Mawu nanɔ anyi kpli mi. Ke mi amesiwo le
denyigba dzi, gogo afisia la, Mawu nanɔ anyi kpli mi eye wòakpe ɖe
mia ŋu. Ke azɔ, ne Aƒetɔ lɔ̃ la, ke ele nam be madzo hena takpekpe
bubu si gbɔna le Arizona, eye ne Mawu lɔ̃ la, magatrɔ va mia gbɔ ake
hena Nutrenu Adreawo, abe alesi ko medo ŋugbe ene. Kakaɖedzitɔe
la medi miaƒe gbedodoɖawo. Mehiã wo vevie ŋutɔ, eyata migaŋlɔ
be miado gbe ɖa ɖe tanye o. Ke nusianu nadze dzi na mi nyuie. Eye
mekpɔ ŋudzedze le miaƒe vava ŋu vavã kple alesi mieva ɖo to nusi
megblɔ le Nyanyuia me. Mexɔe se be míele tɔtrɔ aɖe wɔm azɔ. Eye
mele, mele akpe dam na mi ɖe miaƒe amewɔwɔ ta.
63 Eye mia dometɔ geɖewo miku ʋu agbadroƒe agbadroƒewo be
miava se ame gblɔea ɖe abe enye ene si adze agbagba ahe Mawu ƒe
Nya vɛ. Meka ɖe dzi be nane si kpe wum lae mieva to ɖo ge tovo na
nye, elabena naneke meli matsɔ ɖo mia ŋkume o. Nyemenya agbalẽ

o, nyemenye ame ŋkuta o, naneke mele ŋunye o. Ekema ne mekpɔ
amewo ku ʋu agbadroƒe alafalafawo, heva tsi tre helala le afisia, tso
ŋdi ga eve la, menye ɖe naneke si le asinye tae o. Kristo ye. Dzi dzɔm
ŋutɔ be mielɔ̃ Eyama. Eye nye hã, melɔ̃ Eyama. Eye ɖe du la míelɔ̃ Nɛ.
Eye le esi míelɔ̃ Nɛ ta la, míaklã akpɔ o. Míate ŋu aklã hena ɣeyiɣi
via ɖe le afisia, ne ɣeyiɣiwo va le yiyim la, gake míagava nɔ du ake.
Enye nye didi vevie be madze agbagba akplɔ amewo yi teƒe ma.
64 Ke azɔ esi míele ƒe yeye egɔme dzem la, medi be magblɔ be,
menye “Ƒe Yeye ƒe Dzɔgbenyui” na wò o, Medi be magblɔ esia na wò
be, “Mawu nayra wò.” Eye ne Ewɔ esia la, eya katã koe hiã wò na ƒe
si gbɔna la. Eye meka ɖe dzi be Awɔe.
65 Eye mele, to Eƒe amenuveve me, míele agbagba dze ge le ƒe
bubu sia me, ne Ena agbem, ne ena agbe wò, to Eƒe amenuveve me
la mekpɔ be manye osɔfo nyuitɔ wu le ƒe si gbɔna me tsɔwu alesi
menɔ le ƒe sia me, mekpɔ mɔ be manye Kristo ƒe subɔla nyuitɔ wu.
Madze agbagba vevie ate kpɔ be manɔ agbe atsɔ ɖe egbɔ kpuie wu,
aɖi anukware wu, be mahe Gbedeasi la vɛ tututu abe alesi Wòtsɔe
nam ene, Mawɔ nye ŋutete ahe esia vɛ na mi, esi nyemagblẽ naneke
si Wòdi tso gbɔnye be matsɔ na mi la ɖi o. Mawɔ ɖesiaɖe si menya
wɔwɔ. Eye menya be miawo hã mieɖo seselelãme ma ke. Mie—mieɖo
seselelãme ma ke bena mí katã míedi be miawɔ dɔ ɖedu azɔ, elabena
kakaɖedzitɔe la fiẽwɔɣi ƒe kekeliwo le zuzum litii, eye ɣe le to ɖom.
Anyigba le fafam, míenya nenema, le gbɔgbɔme nyagbɔgblɔ nu, hame
la le fafam eye nyɔnyɔ̃ la wu nu. Míenya nusi ava va ɖe emegbe o,
gake míaka ɖe Mawu dzi na esia, ɖesiaɖe si wòanye la. Ke azɔ abe
alesi ɣeaɖewoɣi la…
66 Medi be miaɖo ŋku dzi be agbadɔ si le afii la kplɔla nyuitɔwo
wu si le xexeame la le esi, Nɔviŋutsu Orman Neville, mawuvɔl̃a,
ame nyuia ɖe. Eye le nye anyimanɔmanɔ me la, Nɔviŋutsu Neville
le dɔ la nu blibo, abe alesi ko ne mele afii ene. Xɔnuviwo, subɔlawo,
kple bubuawo, woanɔ woƒe dɔwɔƒeawo pɛpɛpɛ abe alesi wole ene.
Ke afisiae nye míaƒe tanɔƒea. Afisiae mí—míe—míeɖi te ɖo, afisia
tututu. Billy Paul mayi afima kplim o, negbe na takpekpe ɖeka ko,
atrɔ gbɔ va afisia. Dɔwɔwɔwo kple nusianu le edzi yim pɛpɛpɛ le afisia
nenema ke ko. Ne meyi afima ko la, mefia bena medzo le mia gbɔ o.
Ɖeko meyina, mise egɔmea, enye ŋutega aɖe ko. Eye nyemenya eƒe
gɔmeɖeɖe o. Meka ɖe dzi be hexɔe se bena anye na Hame la katã ƒe
nyonyo ɖedzi. Eye menya be anyo na mí katã wu ne míekplɔ Aƒetɔ
la ƒe amekpɔkplɔ ɖo. Eya katã ko míenya wɔwɔ. Mele bɔbɔe nam o.
Meɖo ŋku dzi be tsã la medzo le hamea gbɔ kpɔ le afii. Amea ɖewo
le ame xoxoawo dome aɖo ŋku edzi, aleke ɖeko nyemate ŋu awɔe o!
Melɔã amewo.

67 Esime menye ŋutsuvi sue la amewo melɔãm o, amea ɖeke metsɔa
ɖeke le me nam esime menye ɖevi o, ke nye la, esi meva kpɔ be amea
ɖe lɔm̃ la, me—mesusu be, “medi be maku ɖe wo ta.” Ke azɔ, le esi
amea ɖe lɔ̃ wò ta, amea ɖe léa be na wò. Menɔa sɔti aɖe liam kpɔ
gbeɖeka eye nye atikunua ɖiɖi le sedasɔti xoxoea ɖe ŋu, eye kɔsasa
la tsi yame, eye metsɔ nye afɔkoe ƒoe hetrɔ to me, ge tso afɔxexlẽ
sigbe wuiatɔ̃ ene eye melé nu kple nye asi. Aƒenɔa ɖe do ɣli, heƒo
eƒe dzi ɖeƒomevie nenema. Melɔña aƒenɔ ma ɖaa, etsɔ ɖe le me. Enye
amea ɖe si tsɔa ɖe le me. Eye mesusuna ɖaa be, “ame ɖesiaɖe si tsɔ
ɖe le me nam la, malɔ̃ wo.”
68 Ke le afisia eteƒe medidi o la meyi ɖe dua me, eye menɔ ŋugble
dem le alesi tsã ŋkekewo nɔ la ŋuti, kple nusi Mawu wɔ nam la ŋuti,
eye mekpɔ ŋudzedze le eŋu vavã. Ke meda akpe na mi ɖe miaƒe lɔlɔ̃
kple nɔvikadede ta. Eye nyemadi kpɔ gbeɖe be makplɔ mi atrae o.
Manɔ mɔ nyuitɔ la dzi ɣesiaɣi, le nye nunya nyuitɔ kekeake nu. Ke
mienye nye ɖasefowo, nyemegblɔ naneke kuɖe ɖokuinye ŋu kpɔ o,
ɣesiaɣi la enye Yesu Kristo. Mikpɔea? Mikpɔea? Medza agbagba nɔ
anyi hete ɖe Eƒe Nya la ŋu kpokploe alesi ko menya be manɔe, be
makplɔ mi afia mɔ mi yi teƒe sia.
69 Ke megblẽ mi ɖe Nɔviŋutsu Neville ƒe asiwo me azɔ, ɖe Mawu
ƒe asiwo me gbã, eye emegbe ɖe Nɔviŋutsu Neville ƒe dzikpɔkpɔ te,
be wòanye kplɔla na hame la eye wòakpɔ domenyinyi la dzi vaseɖe
esi mate ŋu awɔ takpekpe sia eye matrɔ gbɔ va mia gbɔ ake. Heka
ɖe dzi be keke ɖo ɣemaɣi la mahe ɖeɖefia gãa ɖe tso Mawu gbɔ vɛ
na mi, si ke ado dzidzɔ na dzi sia dzi eye wòado Mawu ƒe Hame
la ɖe dzi.
70 Míexɔna kɔmunion edziedzi. Nyemedi be magagblɔ nyaa ɖeke o,
minya alesi mele sesem le menye. Ke mesusu ha si míadzi fifi laa,
Nye Xɔse Wu Mo Dzi, Kpɔ Wò le Ati ŋuti. Eye esime míatsi tre adzii la,
mina míana asi kple mía nɔewo, agblɔ be “Mawu nayra wó.”

Nye xɔse wu mo Dzi,
71 Woyra wò, nɔvinyeŋutsu. Mawu nayra wò, nɔvinyɔnu. Mawu
nayra wò, nɔvinyɔnu.

Nye ɖe…
Mawu nayra wò, nɔviŋutsu.

…La gã.
Xɔ…
…?…
…Tɔwò keŋ!

Azɔ mina míakɔ míaƒe asiwo dzi ɖoɖe Eyama.

Nye xɔse wu mo Dzi,
Kpɔ Wò le Ati ŋuti,
Nye Ɖela gã;
Xɔ nye gbedodoɖa,
Klɔ nye nuvɔw̃o ɖa,
Oo na mazu tɔwò faa
Tso egbe sia!

72 “Míagakpe!” Mina míagadziMíagakpe. Amesiame nexɔe azɔ.
Míagakpe! míagakpe!
Míagakpe le Yesu gbɔ;
Míagakpe!

…?…
…nanɔ kpli mi míagakpe!
Míagakpe! míagakpe!
Míagakpe le Yesu gbɔ; (Míagakpe!)
Miagakpe! míagakpe!
Mawu nanɔ kpli mi míagakpe!

Mina míade míaƒe tawo to azɔ.
73 Nɔviŋutsu Neville, nukata, makpa mí le gbedodoɖa me oa?
Mawu nayra wò. 

